
"სახლში ფული ვერ ვიპოვე, ერთი სამაჯური იყო, ისიც ოქრო არ აღმოჩნდა"
"ძალიან ვნანობ. მეც მყავს დედა. ქალი მოვკალი. არაკაცურად მოვიქეცი". ეს 5 დღის წინ 58
წლის ელმირა დადაშოვას საკუთარ სახლში დანით 15 ჭრილობის მოყენებით მკვლელმა 31 წლის
ალაგიფ აბასოვმა საწყისი გამოძიებისთვის მიცემულ ჩვენებაში განაცხადა.
ალაგიფ აბასოვმა განაცხადა, რომ იგი უმაღლეს სკოლაში მასწავლებლად მომუშავე ელმირა
დადაშოვას სახლში ქურდობის მიზნით შევიდა, უფრო სწორად, ნარკომანობის გამო
ტკივილების გასაყუჩებლად ფულს ეძებდა.
""რეშოტკა" გავტეხე და სახლში შევედი, იქ ქალი იმყოფებოდა. მან ყვირილი დაიწყო,
მეზობლებმა გაიგეს. მე კი ქალს ვუთხარი, აქ ფულისთვის ვარ შემოსული, შენი მოკვლა არ
მინდა-მეთქი. ქალმა მითხრა, ფული არ გვაქვსო. დანით ერთი-ორჯერ დავარტყი. მერე მითხრა,
ბევრ ფულს მოგცემო. შემდეგ კი მითხრა, წყალი მომეციო. სამზარეულოში წავიყვანე, პირი
დავუბანე და წყალი მივეცი, მან კი ისევ ყვირილი დაიწყო. სამზარეულოში ყველის დანა იყო.
ავიღე და ჩავარტყი. მეზობლები კარზე აკაკუნებდნენ, მე კი უფრო მეტი ჭრილობა მივაყენე.
არ ვიცი, რამდენჯერ დავარტყი. სახლში ქურდობის მიზნით შევვარდი. სინამდვილეში, კაცმა
მომატყუა. კარი გარედან ჩაკეტა და წავიდა, მე კი მეგონა, რომ სახლში არავინ იყო,
ცარიელი იყო".
ინფორმაციის თანახმად, ალაგიფმა მკვლელობის ჩადენის შემდეგ სახლიდან ერთი სამაჯური
აიღო.
"სახლიდან ფული ვერ წავიღე. არაფერი. რადგან მეზობლები მოდიოდნენ. ერთი სამაჯური იყო,
ისიც ოქრო არ ყოფილა. გავტეხე და გადავაგდე".

სხვათა შორის, ცნობილი გახდა, რომ აბასოვს აქამდე რამდენიმე სახლი გაუძარცვავს.
ფაქტთან დაკავშირებით აბშერონის რაიონის პროკურატურაში სისხლის სამართლის საქმე
აღიძრა, მიმდინარეობს გამოძიება.

